
Müxtəlif peşələrdə uzun müddət məruz qalınan üzvi və qeyri-üzvi tozlar tənəffüs sistemində bronxial iltihab və massiv fibroz ilə nəticələnən zədələnməyə yol açəcək qədər a bilirlər. Məruz qalınan tozun xəstəlik törədə bilməsi üçün:
· Kiçik hava yolları və alveollara çata biləcək özəllikdə olması, 
· Alveol və bronxial üzərində toplana bilməsi,
· Xəstəliyin əmələ gəlməsi üçün uzun müddət məruz qalınması.

Bissinozis: Pambıq, kətan kimi bitkilərin tozlarından əmələ gəlir. Bu xəstələrdə bromx hiperreaktivliyi var və astma və ya allergik bronxiolitə bənzəyən tabloya yol açar. Xəstələr iş həftəsinin ilk günündə sinədə sıxıcı ağrı hiss edirlər. Buna bazar ertəsi qızdırması da deyirlər. Növbəti günlərdə çox xəstələrdə əlamətlər zəifləyir. Həftənin ilk günü kəskin məruziyyətlə əlaqədar əlamətlər yenidən meydana çıxır  və yenidən simptomatik  hala çevrilir. Müalicə qıcıqlandırıcı faktorun aradan qaldırılması ilə aparılır. 
Asbestozis: Asbest təbiətdə sərbəst halda tapılan bir qrup fibroz silikata verilən addır. Mədən, termiki və elektrik sənayesi, baca filtrləri, inşaat və gəmiçilik başda olmaq üzrə 3000-dən çox peşədə istifadə olunur. Xəstəlik digər ağciyər xəstəliklərində olduğu kimi fiziki aktivlikdə nəfəs darlığı ilə başlayır və quru öskürəklə təzzahür olunur. Ağciyərin rentgenoqrammasında interstisial fibroz “buzlu şüşə mənzərəsi” və ya “bal pətəyi mənzərəsi” görülür. Asbest parietal plevrada plaklar, plevral qalınlaşma və plevral mayeyə yol aça bilər. Asbest ağciyər xərçəngi üçün risk faktorudur. 
Silikozis: Qum və qayaların tərkibində olan silika mineralına xroniki və yüksək dozada məruziyyət sonrasında meydana gəlir. Daş karxanaların, mərmər və qum zavodları və mədən işçilərinin xəstəliyidir. Ağciyərlərdə miliar iltihab və nodulyar fibroza yol açır. Sadə və mürəkkəb silikozlar ayırd edilir. Mürəkkəb silikozlarda obstruktiv və restriktiv xəstəliklər birlikdə görünür. Ağciyər xərçəngi riskində hər hansı riskə səbəb olduğu hələ ki sübuta yetirilməmişdir. 
Beriliozis: Rentgen alet parçaları, atom və keramika sənayesində işləyənlərə məxsus peşə xəstəliyidir. 
Sideroz: Gümüş parladıcısı, qaynaq işçilərində görülən xəstəlik. Ağciyərlərdə dəmir oksidin toplanması ilə xarakterixə olunur.
Antrokoz: Kömür mədənində işləyənlərə məxsus peşə xəstəliyidir. Xəstəlik əsasən nodulyar fibrozla xarakterikdir. Bundan əlavə ağciyərin emfizeması bir çox hallarda xəstəliyin klinikasında rast gəlinir. Bu xəstəliyin revmatoidli artritlə bərabər görüldüyü hallar xüsusi olaraq “Kaplan sindromu” olaraq adlandırılır. 
Peşə xəstəliklərinin klinikası çox hallarda bir-birinə bənzəsə də,  etioloji səbəbindən, qıcıqlandırıcı faktora məruz qalma müddətindən, dozasından asılı olaraq gedişinə görə müəyyən qədər bir birindən fərqlənir. Lakin bu xəstəlikər nə qədər fərqli olsalar da müalicəsi baxımından da çox oxşardırlar. Ilk olaraq xəstə işlədiyi mühitdən müəyyən müddət uzaqlaşmalıdır. Bu simptomların müəyyən qədər yüngülləşməsinə səbəb olacaqdır. Bundan sonra isə müalicə əsas olaraq simptomatik aparılır. Peşə xəstəliklərinin medikal müalicəsində isə əsas yeri steroidlər tutur. 
